
Նիֆուրոմեդ 220 մգ / 5 մլ

Դեղաձև. Ներքին ընդունման դեղակախույթ:

Բաղադրություն. 5 մլ դեղակախույթը պարունակում է. Ակտիվ բաղադրատարր նիֆուրոկսազիդ 220 մգ:
Օժանդակ նյութեր. Շաքար, քսանտան, մեթիլպարաբեն, պրոպիլպարաբեն, բանանի բուրավետիչ:

Դեղաբանական խումբ. Հակամիկրոբային դեղ աղիների ինֆեկցիոն-բորբոքային հիվանդությունների բուժման

համար:

Ֆարմակալոգիա

Հակամիկրոբային միջոց, ազդեցության լայն սպեկտրով, նիտրոֆուրանի ածանցյալ: Մանրէի բջջում կանխում է

դեհիդրոգենազայի ակտիվությունը և ճնշում շնչառական շղթան՝ եռկարբոնաթթվի և մի շարք այլ բիոքիմիական

պրոցեսների ցիկլի ընթացքում: Քայքայում է հարուցիչի բջջաթաղանթը , իջեցնում միկրոօրգանիզմների կողմից

արտադրվող թույների արտադրությունը: Ակտիվացնում է տեղային իմունիտետը և ակտիվացնում ֆագոցիտոզը:

Արդյունավետ է գրամդրական (Staphylococcus spp., Streptococcus spp., Haemophilus influenzae) և

գրամբացասական (Salmonella spp., Klebsiella spp., Enterobacter spp., Escherichia coli, Shigella spp.,

Proteus spp.) միկրոօրգանիզմների հանդեպ: Չի խախտում աղիքային միկրոֆլորայի հավասարակշռությունը:

Սուր բակտերիալ փորլուծության ժամանակ վերականգնում է աղիքային էուբիոզը: 

Պերօրալ կիրառումից հետո չի ներծծվում ստամոքսաղիքային համակարգում, աղիներում գոյացնում է 

ազդող նյութի մեծ խտություն և ցուցաբերում է բուժական արդյունավետ ազդեցություն: Նման դեղաբանական

ազդեցության շնորհիվ նիֆուրօքսազիդը ցուցաբերում է բացառապես տեղային աղիքային հականեխիչ

ազդեցություն, չունի համակարգային հակամանրէային ազդեցություն, չի առաջացնում ընդհանուր թունավոր

արդյունք և դիսբակտերոզ, արտազատվում է կղանքով: Դեղը չին ազդում արյան անալիզների կլինիկական և

կենսաքիմիական ցուցիչների վրա:

Կիրառման ցուցումներ

- Փորլուծության բուժում, դեղերի նկատմամբ զգայուն ինֆեկցիաների կողմից հարուցված

- Խրոնիկ կոլիտի և էնտերոկոլիտի կոմպլեքս բուժում

Հակացուցումներ

Եթե կա զգայունություն որևէ կոմպոնենտի նկատմամբ, նաև ալերգիա 5-նիտրոֆուրանների հանդեպ:

Երեխաներին մինչև 2 ամսական և անհաս երեխաներին:

Կիրառման ձև և դեղաչափում

Նիֆուրոմեդը նախատեսված է ներքին ընդունման համար: Օգտագործելուց առաջ թափահարել, մինչև դառնա

միասեռ դեղակախույթ: 

Դեղաչափ երեխաների համար.



2-6 ամսական – 2,5 մլ, օրը 2 անգամ

6 ամսականից 6 տարեկան – 5 մլ, օրը 3 անգամ

6 տարեկանից բարձր – 5 մլ, օրը 4 անգամ

Դեղաչափը մեծերի համար – 5 մլ, օրը 4 անգամ:

2,5 մլ Նիֆուրոմեդը պարունակում է 110 մգ նիֆուրօքսազիդ:

5 մլ Նիֆուրոմեդը պարունկաում է 220 մգ նիֆուրօքսազիդ:

Դեղը խորհուրդ է տրվում ընդունել հավասար ժամային ինտերվալներով, անկախ սննդի ընդունումից: Բուժման

տևողությունը 5-7 օր:

Կողմնակի երևույթներ

Նիֆուրոմեդը գրեթե չի առաջացնում կողմնակի երևույթներ, երբեմն կարող է նկատվել որովայնի շրջանում

ցավեր, սրտխառնոց, փորլուծության ուժեղացում: Այս սիմպտոմների առկայության դեպքում չպետք է դեղի

կիրառումը դադարացնել: Եզակի դեպքերում հնարավոր է անհատական գերզգայունություն դեղի նկատմամբ

(շնչառության պակաս, մաշկային ցան, քոր), որի ժամանակ պետք է դադարեցնել դեղի կիրառումը:

Նախազգուշացումներ

Դեղը չեն նշանակվում որպես մոնոթերապիա՝ սեպտիկեմիայի պատճառով բարդացած աղիքային վարակների

բուժման համար։ Ջրազրկման ախտանիշների առկայության դեպքում բուժման հետ համատեղ անհրաժեշտ է

իրականացնել ռեհիդրացիոն թերապիա (մեծահասակների համար՝ օրական մոտ 2 լիտր հեղուկ): Բուժման

ընթացքում դուք պետք է հետևեք որոշակի սննդակարգի. մի կերեք հում մրգեր և բանջարեղեն, հյութեր, կծու և

ծանր սնունդ մարսողության համար: Նախքան նորածիններին նշանակելը, անհրաժեշտ է բացառել սախարոզը

քայքայող ֆերմենտների բնածին անբավարարությունը: Դեղը պարունակում է սախարոզա, որը պետք է հաշվի

առնել շաքարային դիաբետով հիվանդների մոտ օգտագործելիս:

Հղիություն և կրծքով կերակրում

Հղիության և կրծքով կերակրելու ժամանակ դեղի կիրառման հետևանքով պտղի վրա վտանգավոր ազդեցության

մասին տվյալներ չկան: Անհրաժեշտության դեպքում հղիներին և կերակրող մայրերին կարելի է նշանակել

զգուշությամբ:

Թողարկման ձև

100 մլ ապակե շշով, չափիչ բաժակով և ներդիր թերթիկով, ստվարաթղթե տուփի մեջ:

Պիտանիության ժամկետ

3 տարի:

Բացելուց հետո կիրառել 14 օրվա ընթացքում:



Պահպանման պայմաններ

Չոր, երեխաների համար անհասանելի վայրում, 25°С ոչ բարձր պայմաններում:

Բացթողման կարգ

Դեղատոմսով:


